Céard a dhéanann tú gach lá?

Don mhúinteoir:

Gearr suas an ghreille seo agus cuir na híomhánna i gclúdach litreach. 

Céard a dhéanann tú gach lá?
 Abairtí
Don mhúinteoir:
Gearr suas an ghreille seo agus cuir na habairtí i gclúdach litreach.
	Éirím ag ceathrú chun a seacht



	Ithim bricfeasta ag a seacht a chlog.



	Téim ag obair ag leathuair tar éis a seacht.



	Tosaím ag obair ag leathuair tar éis a hocht.



	Ólaim cupán tae nó caifé ag a haon déag.



	Bíonn lón agam ag leathuair tar éis a dó dhéag.



	Oibrím go dtí a cúig a chlog.



	Déanaim an tsiopadóireacht tar éis a cúig.



	Casaim le cairde sa tráthnóna.



	Tagaim abhaile ag leathuair tar éis a seacht.



	Ithim mo dhinnéar ag a hocht a chlog.



	Téim a luí ag meán oíche.




Céard a dhéanann tú gach lá? 

Ord na bhfocal

Athscríobh na habairtí san ord ceart. 
Mar shampla: 1. Éirím ag ceathrú chun a seacht

1. ag Éirím seacht. ceathrú a chun


________________________________________________
2. bricfeasta Ithim ag a chlog a seacht.


________________________________________________

3. leathuair ag obair ag tar éis Téim a seacht.


________________________________________________

4. a hocht. Tosaím ag leathuair ag obair tar éis 


________________________________________________

5. Ólaim a haon déag. nó caifé ag cupán tae


________________________________________________

6. tar éis agam ag leathuair a dó. dhéag Bíonn lón

________________________________________________

7. a chlog. go dtí Oibrím a cúig 


________________________________________________

8. Déanaim a cúig tar éis an tsiopadóireacht.


________________________________________________

9. le cairde Casaim tráthnóna sa.


________________________________________________
10.  ag leathuair Tagaim tar éis a seacht. abhaile

________________________________________________

11.  a chlog Ithim ag a hocht. mo dhinnéar

________________________________________________
12.  ag meán oíche. Téim a luí
________________________________________________

Treoracha don mhúinteoir
Céard a dhéanann tú?






Labhairt 
Le múineadh
Labhairt faoi rudaí a dhéantar gach lá, a rá cén t-am a dhéanann duine rudaí éagsúla, ceist a chur ar dhuine cén t-am a dhéanann sé rud éigin agus ag fiafraí de dhuine an ndéanann sé rud áirithe.
Moltaí
1. Múin na briathra thíos, atá san aimsir láithreach, do na foghlaimeoirí:

éirím

ithim

téim

tosaím

ólaim

bíonn (gnáthláithreach)*
oibrím

déanaim

tagaim

casaim/buailim

*Mínigh an difríocht idir an aimsir láithreach agus an aimsir ghnáthláithreach ag an bpointe seo. Ná téigh ródhomhain sa scéal áfach, tá go leor le foghlaim acu. 

· Scríobh na briathra ar an gclár, ar thréshoilseán, nó oscail an sleamhnán Céard a dhéanann tú gach lá? sa taispeántas PowerPoint Gníomhaíochtaí Labhartha. 
· Nocht na briathra agus na híomhánna, ceann ar cheann. 
· Léigh amach na briathra os ard. Cuir na briathra in abairtí (úsáid na habairtí atá ar an mbileog Céard a dhéanann tú gach lá? - Abairtí) agus abair na briathra arís ag deireadh na n-abairtí, mar shampla: Éirím. Éirím ag ceathrú chun a seacht. Éirím. Iarr ar na foghlaimeoirí na briathra a rá i do dhiaidh. 
· Téigh siar ar an sleamhnán agus déan cleachtadh agus athrá ar na briathra leis an rang ar feadh cúpla nóiméad. 
· Ansin, oscail an chéad sleamhnán eile, Na briathra. Nocht na híomhánna ceann ar cheann.

· Iarr ar na foghlaimeoirí na briathra cuí a rá, mar ghrúpa. Nuair a bheidh sé sin déanta uair nó dhó, iarr ar fhoghlaimeoirí aonair na briathra cuí a rá. 
· Oscail an chéad sleamhnán eile, Céard a dhéanann tú gach lá? - Abairtí. Nocht na habairtí, ceann ar cheann. Léigh amach na habairtí agus iarr ar na foghlaimeoirí iad a rá i do dhiaidh. Téigh siar ar an sleamhnán cúpla uair. 
· Ansin, oscail an sleamhnán Na briathra in abairtí sa taispeántas PowerPoint Gníomhaíochtaí Labhartha. Nocht na híomhánna, ceann ar cheann. 
· Iarr ar na foghlaimeoirí ar fad abairtí a chumadh ó bhéal a léireodh an méid atá ar siúl sna pictiúir, ag úsáid na n-abairtí agus na mbriathra cuí. Nuair a bheidh sé sin déanta uair nó dhó, iarr ar fhoghlaimeoirí aonair na habairtí cearta a rá. 
· Fág an sleamhnán ar oscailt agus iarr ar gach foghlaimeoir abairt amháin a chruthú bunaithe ar a shaol féin, mar shampla: Éirím ag a seacht a chlog. Ceartaigh aon bhotúin a thugann tú faoi deara. 
· Cuir na foghlaimeoirí ag obair i mbeirteanna ansin. Bíodh na cártaí ar an mbileog Céard a dhéanann tú gach lá? gearrtha agus curtha i gclúdach litreach agat. Bíodh na habairtí ar an mbileog Céard a dhéanann tú gach lá? - Abairtí gearrtha agus curtha i gclúdach litreach chomh maith. Tabhair an dá chlúdach litreach do gach grúpa. 
· Iarr orthu na híomhánna agus na habairtí cearta a mheaitseáil. Iarr orthu na habairtí a léamh amach os ard, de réir mar a tharraingíonn siad amach as an gclúdach iad. Nuair a bheidh na habairtí ar fad curtha leis na híomhánna cuí, iarr orthu, duine ar dhuine, na habairtí a léamh amach os ard.  
· Téigh timpeall an ranga ag éisteacht leo agus ceartaigh aon bhotúin a thugann tú faoi deara, go háirithe ó thaobh na foghraíochta de. 
· Ceartaigh an ghníomhaíocht trí iarraidh ar fhoghlaimeoirí éagsúla abairtí a léamh amach. Beidh orthu éisteacht leis na foghlaimeoirí eile agus na habairtí a léamh san ord ceart. 
· Fág i mbeirteanna iad. Iarr ar Dhuine A na habairtí a mheascadh suas agus beidh ar Dhuine B iad a chur san ord ceart – is é sin, ón maidin go dtí an oíche. Beidh ar Dhuine A an t-ord a cheartú nuair a bheidh Duine B críochnaithe. Ansin, beidh ar Dhuine B na habairtí a mheascadh suas agus beidh ar Dhuine A iad a chur san ord ceart. Beidh ar Dhuine B an t-ord a cheartú nuair a bheidh Duine A críochnaithe. 
· Bailigh na pictiúir agus na habairtí nuair a bheidh an tasc críochnaithe acu. 
· Scaip an bhileog Céard a dhéanann tú gach lá? - Ord na bhFocal orthu. Iarr orthu ord na bhfocal a chur i gceart. Is féidir leo an ghníomhaíocht seo a dhéanamh ó bhéal. Ní gá na freagraí a scríobh amach. 
· Cuir na foghlaimeoirí i ngrúpaí de thriúr nó de cheathrar. Scaip an clúdach litreach leis na pictiúir ann ar na foghlaimeoirí arís, is é sin, an clúdach litreach Céard a dhéanann tú gach lá? Beidh ar fhoghlaimeoir amháin pictiúr a roghnú ón gclúdach litreach. Beidh ar na foghlaimeoirí eile sa ghrúpa abairt a chumadh le briathar agus am ann, bunaithe ar an bpictiúr sin. Iarr orthu na frásaí: idir, roimh, sa tráthnóna agus san oíche a úsáid. Mar shampla: Pictiúr 3: Téim ag obair roimh 8.30. Ansin, roghnóidh duine eile sa ghrúpa pictiúr agus beidh ar na foghlaimeoirí eile abairtí nua a chumadh. Leanfaidh an nós seo ar aghaidh go dtí go mbeidh gach pictiúr déanta.

· Téigh timpeall an ranga ag éisteacht leo agus ceartaigh aon bhotúin a thugann tú faoi deara, ó thaobh na teanga agus na foghraíochta de. 

· Ceartaigh an ghníomhaíocht trí íomhánna a thaispeáint d’fhoghlaimeoirí éagsúla agus trí iarraidh orthu abairtí a chumadh le briathar agus am iontu, bunaithe ar na pictiúir sin.

Moltar na gníomhaíochtaí seo a nascadh leis an ngníomhaíocht An Fhoghraíocht – n leathan agus n caol (Foghraíocht) nó leis na ngníomhaíocht An Aimsir Láithreach sna gníomhaíochtaí An Banc Teanga. 

